
“Gəncə hadisələri” kimi tarixə 
düşən 4 İyun olayı AXC-Müsavat 
hakimiyyətinin iflası ilə nəticələndi. 
Bu hadisələrlə əlaqədar müxtəlif 
fikirlər səslənsə də, Azərbaycanı 
uçuruma aparan xaosun “müəllifləri” 
günahı bir-birinin üzərinə atsalar 
da, tarixi faktlar dəyişmir: ölkəyə 
vurulan siyasi, iqtisadi, ən əsası isə 
mənəvi zərbə insanların gələcəyə 
olan ümidini itirdi, səriştəsizlik 
Azərbaycanı vətəndaş müharibəsi 
həddinə çatdırdı. 

AXC-Müsavat cütlüyü 
hakimiyyəti ələ keçirən gündən 
ölkədə özbaşınalıq hökm sürür-
dü. Müxtəlif şəxslərə tabe olan 
qeyri-qanuni silahlı qruplaşmalar 
istədiklərini edir, min bir oyun-
dan çıxırdılar. Respublikada 
son dərəcə mürəkkəb ictimai-
siyasi şərait mövcud idi. Siyasi 
ehtiraslar səngimək bilmirdi. 
Ölkəyə rəhbərlik edənlərin dövlət 
idarəçiliyindəki naşılığı, üstəlik, 
xarici himayədarlarının göstərişi ilə 
hərəkət etmələri vəziyyəti getdikcə 
gərginləşdirirdi. Hakimiyyət 
boşluğu, qanunların işləməməsi, 
torpaqlarımızın xeyli hissəsinin 

erməni işğalçıları tərəfindən 
zəbt edilməsi, əhalinin əsas 
kütləsinin yoxsulluq həddindən 
aşağı səviyyədə yaşaması, 
qorxu, xof altında saxlanılması, 
respublikanın milli sərvətlərinin 
cinayətkarcasına talanması xalqı 
getdikcə hiddətləndirirdi. Sosi-
al, siyasi və mədəni həyatdakı 
özbaşınalıqlar, mənəm-mənəmlik, 
hərc-mərclik insanların səbrini son 
həddə çatdırmışdı.

Həmin vaxt respublikada 
vəziyyətin ağırlaşdırıcı faktorların-
dan biri də iqtidarın kadr siyasəti 
idi. Bu siyasət ancaq Azərbaycan 
Xalq Cəbhəsinin potensialına 
söykənmişdi. Vəzifəyə təyinetmə 
zamanı savad, təhsil, dünyagörüşü 

əsas götürülmürdü. Rəhbərlik, bir 
qayda olaraq, ancaq Azərbaycan 
Xalq Cəbhəsinin nümayəndələrini 
irəli çəkirdi. İqtidar kadrları, əsasən, 
şəxsi sədaqət, dostbazlıq, yerlibaz-
lıq, qohumbazlıq prinsiplərinə görə 
seçirdi. Kadr sahəsində yeganə 
meyar olan qabiliyyət, səriştə və 
səviyyə məsələlərinə baxan yox idi. 
Azərbaycanın intellektual potensi-
alına məhəl qoyulmurdu. Respub-
likanın müxtəlif bölgələrində etiraz 
dalğaları baş qaldırırdı. 

Gəncə hadisələri məhz ölkədə 
son nöqtəyə çatmış böhranın, 
cəbhə bölgələrində bir-birinin 
ardınca baş vermiş uğursuzluqla-

rın, hakimiyyətdə olanların pozucu 
fəaliyyətlərinin gücləndiyi və 
xüsusilə, AXC-Müsavat iqtidarına 
qarşı ümumxalq inamının heçə 
endiyi bir dövrdə baş verirdi. Digər 
tərəfdən, daxildə baş qaldırmış 
birincilik davası da vəziyyəti 
getdikcə gərginləşdirirdi.

Hələ 1993-cü ilin fevralında 
Prezident Əbülfəz Elçibəy Surət 
Hüseynovun rəhbəlik etdiyi 709 
saylı hərbi hissənin ləğvi haq-
qında sərəncam vermişdi. Ancaq 
həmin hissənin faktiki rəhbəri 
Surət Hüseynov bu sərəncamı 
icra etməkdən imtina etmişdi. 
AXC-Müsavat iqtidarı 709 say-
lı hərbi hissənin rəhbərliyinin 

dəyişdirilməsi və onun Ağcabədi 
rayonuna köçürülməsi haq-
qında yeni bir sərəncam verdi. 
Gəncədə bu sərəncamı da 
yerinə yetirməkdən imtina etdilər, 
üstəlik, ora gələn hüquq-mühafizə 
orqanlarının rəhbər şəxsləri 
girov götürüldülər. Bundan 
sonra hakimiyyət 709 saylı hərbi 
hissənin tərksilah edilməsi ilə bağlı 
daha bir ciddi səhv qərar qəbul 
etdi. Bu, artıq ölkədə qardaş qır-
ğını demək idi və sonra baş verən 
hadisələr də bunu təsdiqlədi. 
709 saylı hərbi hissənin tərksilah 
edilməsi ilə bağlı hökumətin 
həyata keçirdiyi əməliyyat uğur-

suzluqla nəticələndi. 
Müstəqilliyini yenicə bərpa 

etmiş Azərbaycan artıq parça-
lanma təhlükəsi ilə üz-üzə qal-
mışdı. Dövlətçiliyimizin varlığı 
şübhə altında idi. Başqa sözlə, 
Azərbaycanın gələcək taleyi 
naşı adamlara tapşırılmışdı. O 
dövrdə yaranan təhlükələrdən 
danışan Prezident İlham Əliyev 
çıxışlarının birində həmin dövrü 
xarakterizə edərək demişdi ki, 
rəhbərlikdə təmsil olunan insan-
lar öz şəxsi maraqları haqqında 
düşünürdülər: “Ölkənin, xalqın ma-
raqları onları heç düşündürmürdü. 
Bunun nəticəsi olaraq, 1993-cü 
ildə Azərbaycanda vətəndaş 

müharibəsi başlayanda xalq yenə 
də öz xilaskarına – ulu öndərə 
üz tutdu, onu siyasi hakimiyyətə 
dəvət etdi”.

Təəccüb doğuran faktlar-
dan biri də odur ki, həmin vaxt 
Azərbaycan Xalq Cəbhəsi 
dövlət sistemində heç bir sta-
tusa malik olmadığı halda, bu 
qurumun rəhhbərliyi həmin 
əməliyyatın keçirilməsi ilə 
əlaqədar tədbirlərin hazırlan-
masında iştirak etmiş və hərbi 
əməliyyatın həyata keçirilməsində 
başqa hərbi hissələrlə birlikdə 
özünün sərəncamında olan 
xüsusi batalyonu Gəncə şəhərinə 

göndərmişdi.
İqtidar tərəfindən Gəncəyə 

göndərilmiş silahlı qüvvələrin 
ümumi sayı üç mindən artıq idi. 
Yuxarıda göstərilən tədbirlər 
Gəncə şəhərində, respublika-
da silahlı qarşıdurma yaratmış, 
qardaş qanının tökülməsinə səbəb 
olmuşdur. Təəssüf ki, həmin vaxt 
ölkəyə rəhbərlik edənlərin heç biri 
hadisə yerinə getməmişdi. Bunu 
həmin vaxt Milli Məclisdə yaradıl-
mış 1993-cü il iyunun 4-də Gəncə 
şəhərində baş vermiş hadisələri 
təhqiq edən deputat-istintaq 
komissiyası da öz rəyində əks et-
dirmişdi. Komissiyanın hazırladığı 
arayışda qeyd edilirdi ki, 1993-cü 

ilin 4 iyununda Gəncə şəhərində 
qardaş qırğını baş verdiyi halda, 
Azərbaycan Respublikasının 
Prezidenti Əbülfəz Elçibəy, Ali So-
vetin Sədri İsa Qəmbər, Baş nazir 
Pənah Hüseynov, Dövlət katibi Əli 
Kərimov və respublikanın digər 
rəhbər vəzifəli şəxsləri hadisə 
yerində olmamış və vəziyyətin 
sabitləşdirilməsi üçün heç bir 
əməli tədbir həyata keçirməmişlər.

Komissiyanın materialla-
rı, rəylər və Milli Məclisdəki 
müzakirələr bir daha təsdiq 
edir ki, 1993-cü il iyunun 4-də 
Gəncə şəhərində baş vermiş 
qanlı hadisələr böyük faciə ilə 
nəticələnmiş, respublikadakı 
mövcud siyasi və hərbi vəziyyəti 
daha da gərginləşdirmiş, vətəndaş 
müharibəsi həddinə çatdırmışdır. 
Respublikada hakimiyyət böhra-
nı baş vermiş, hərbi hissələrdə 
nizam-intizam xeyli zəifləmişdi. 
Bu şəraitdə Ermənistan silah-
lı qüvvələri tərəfindən Ağdam, 
Füzuli, Cəbrayıl istiqamətlərində 
hücumlar şiddətlənmiş, külli miq-
darda itkilərə səbəb olmuşdu.

Həmin dövrdə baş vermiş 
hadisələr respublikanın bir çox 
rayonlarında qanun pozuntularına 
yol verilməsinə şərait yaradırdı . 
Özbaşınalıq, hərc-mərclik, zora-
kılıq halları mövcud olmuş, bəzi 
yerlərdə ayrı-ayrı şəxslər qeyri-qa-
nuni yollarla dövlət orqanlarını öz 
əllərinə keçirmişlər. İqtisadiyyata, 
xüsusən, kənd təsərrüfatı işlərinin 
aparılmasına ziyan dəymişdi. 
Əhaliyə sosial xidmət və təminat 
xeyli pozulmuşdu.

Bu hadisələrin şahidi olmuş 
müxtəlif ölkələrin tanınmış ziyalıları 
da öz xatirələrində baş verənləri 
qələmə almışlar. Onlardan birində 
– Belarus yazıçısı Nikolay Zenko-
viçin “Heydər Əliyev. Tale dolam-

bacları” kitabında 4 iyun 1993-cü 
il Gəncə qiyamı ilə bağlı mənzərə 
belə təsvir edilir: “Bakı küçələrində 
avtomatla silahlanmış kamuflyaj 
geyimli yekəpər saqqallılardan 
ibarət dəstələr gəzirdi. Yuxarıda 
– Elçibəyin komandasında hər 
dəstənin öz himayədarı vardı. On-
lar nüfuz dairələri üstündə bir-biri 
ilə rəqabət aparırdılar. Buna görə 
də tez-tez toqquşmalar, atışma-
lar olurdu... 1993-cü ilin yazında 
ölkənin parçalanmasına real 
təhlükə yarandı... Bu isə Elçibəy 
və onun komandasının yol verdiyi 
kobud səhvlərin nəticəsi idi. Onlar 
milləti birləşdirməyi, ayrı-ayrı siyasi 
qüvvələr arasındakı qarşıdurmanı 
dayandırmağı, bəzi cinayətkar 
qruplaşmaların, separatçı 
qüvvələrin hərəkətlərinin qarşısını 
almağı bacarmamışdılar”.

1993-cü il iyunun 4-də 
Gəncədə baş vermiş faciə 
əvvəlcədən hazırlanmış, cinayət 
törətmiş hərbi əməliyyatların 
ağır nəticəsidir. Milli Məclisə 
təqdim olunmuş deputat-istin-
taq komissiyasının materialla-
rından və rəydən, parlamentin 
iclasındakı əksər çıxışlardan və 
ümumiyyətlə, müzakirələrdən 
aydın oldu ki, Gəncə hadisələri 
səbatsız siyasətin nəticələridir 
və axırıncı bir il iqtidarda olan 
şəxslərin fəaliyyətinin məntiqi 
yekunudur.

Xalq, eləcə də AXC-Müsavat 
iqtidarı həmin vaxt son ümid yeri 
kimi ulu öndər Heydər Əliyevə 
müraciət etdi. Nə yaxşı ki, müdrik 
şəxsiyyət xalqın səsinə səs verdi 
və Azərbaycanı parçalanmaqdan, 
vətəndaş müharibəsindən, məhv 
olmaqdan xilas etdi. 

Əliqismət BƏDƏLOV, 
“Xalq qəzeti”

1993-cü il 4 İyun hadisələrindən 27 il ötür. Buna 
baxmayaraq, həmin vaxt ölkəyə rəhbərlik 

edən AXC-Müsavat cütlüyünün yaratdığı anarxiya, xaos, 
özbaşınalıq nəticəsində baş vermiş qardaş qırğını hələ də 
unudulmur. Həmin vaxt Gəncədə Azərbaycan Ordusunun 
keçmiş korpus komandiri Surət Hüseynovun başçılıq etdiyi 
hərbi hissələrlə hökumət qüvvələri arasında silahlı toqquş-
ma baş vermişdi. AXC-Müsavat iqtidarının göstərişi ilə keç-
miş korpus komandiri Surət Hüseynovun nəzarətində olan 
709 saylı hərbi hissənin tərksilah edilməsi ilə bağlı həyata 
keçirilən əməliyyat uğursuz olmuşdu. Məlum hadisə 
nəticəsində hökumətə tabe olmayan hərbçilərlə hökumət 
qüvvələri arasındakı toqquşmada, ümumilikdə,  
35 nəfər həlak olmuşdu. 

4 iyun Gəncə hadisələri –  
səriştəsizliyin və naşılığın aqibəti 

Dövlət başçısı başqa iqtisadi 
qurumların rəhbərləri ilə də belə 
görüşlər keçirərək Azərbaycanın 
beynəlxalq əməkdaşlığı üçün 
yeni perspektivlər açılmasını 
təmin edir. İyunun 1-də Asiya 
İnkişaf Bankının təşəbbüsü ilə 
Prezident İlham Əliyevlə bankın 
prezidenti Masatsuqu Asakava, 
vitse-prezidenti Şiksin Çen 
və bankın rəhbərliyinin digər 
nümayəndələri arasında baş tut-
muş videokonfrans da, şübhəsiz, 
bu məqsədlərə xidmət edir. 

Azərbaycan Prezidenti 
ölkəmizin Asiya İnkişaf Bankı 
ilə bir sıra mühüm layihələr 
üzərində işlədiyini bildirdi. 
Onun sözlərinə görə, bankın 
Azərbaycana ayırdığı kredit və 
zəmanətlərin ümumi məbləği 3 
milyard ABŞ dollarından çox-
dur. Bu vəsait bizə infrastruktura 
investisiya yatırmağa kömək 
edib: “Biz elektrik enerjisinin 
istehsalı, dəmir yolu tikintisi, 
yol tikintisi, su və kanalizasiya 
ilə bağlı çoxsaylı infrastruk-
tur layihələrini dəstəklədiyinə 
görə Asiya İnkişaf Bankına 
çox minnətdarıq. Əlbəttə 
ki, biz Cənub Qaz Dəhlizi 
layihəsinin həyata keçirilməsinə 

sadiqliyinizə və dəstəyinizə, 
maliyyə dəstəyinizə görə sizə 
çox minnətdarıq”.

Dövlət başçısı bankla yeni 
layihələr üzərində iş getdiyini, 
qarşıdakı illərdə əməkdaşlığın 
davam edəcəyini də bildirdi. 

Masatsuqu Asakava isə qeyd 
etdi ki, Asiya İnkişaf Bankı 

COVID-19 pandemiyasının 
yayıldığı və neftin qiymətinin 
kəskin aşağı düşdüyü bir vaxtda 
Azərbaycanın atdığı addımları 
tam dəstəkləyir. Onun fikrincə, 
Azərbaycanın Ümumdünya 
Səhiyyə Təşkilatına COVID-
19-la mübarizə məqsədilə 
ümumilikdə 10 milyon ABŞ 

dolları, o cümlədən bu sahədə 
ehtiyacı olan Qoşulmama 
Hərəkatına üzv dövlətlərə 5 
milyon ABŞ dolları həcmində 
ianə ayırması təqdirəlayiq 
haldır. Azərbaycan həm də Çinə, 
Pakistan, Qırğızıstan, Tacikis-
tan və Özbəkistana da yardım 
göstərib. Ölkədə pandemiya 

əleyhinə görülmüş qabaqlayıcı 
tədbirlər isə ölüm hallarının 
aşağı səviyyədə olmasını təmin 
edib: “Asiya İnkişaf Bankı 
Azərbaycanda geniş iqtisadi 
yardım paketinin qısa müddətdə 
qəbul edilməsini, pandemiyanın 
yayılmasının qarşısının alınması 
üçün səhiyyə sahəsində addım-
ların atılmasını, sosial tədbirləri 
və biznesin dəstəklənməsini 
alqışlayır”.

Bu görüş də göstərdi ki, 
Azərbaycan Prezidentinin 
pandemiya dövründə atdığı 
bütün addımlar, həyata keçir-
diyi qabaqlayıcı tədbirlər, icra 
olunan geniş sosial proqramlar 
təkcə ölkə daxilində deyil, 
bütün dünyada geniş rezonans 
doğurub. Asiya İnkişaf Bankının 
da Azərbaycan kimi etibarlı bir 
tərəfdaşla gələcəkdə əməkdaşlığı 
dərinləşdirmək niyyətini bəyan 
etməsi dövlət başçımızın həyata 
keçirdiyi siyasətin dünya-
da dəstəkləndiyini bir daha 
təsdiqləyir. 

Teymur ZEYNALOV,  
iqtisad elmləri üzrə fəlsəfə 

doktoru, dosent

Ermənistanın ilhaqçı siyasətinə son 
verməsi və işğalçı qüvvələrini Azərbaycan 
ərazilərindən çıxarması bir zərurətdir

– Son zamanlar beynəlxalq 
ictimaiyyət, xüsusilə də 
beynəlxalq münasibətlərin mü-
hüm aktorları tərəfindən dünya 
düzəni, bu xüsusda, beynəlxalq 
hüququn sərhədlərin toxu-
nulmazlığı, suverenlik və 
ərazi bütövlüyü prinsiplərinə 
dəstəyi ən yüksək platforma-
lardan vurğulanır. Misal üçün, 
Avropa İttifaqının vitse-prezi-
dentinin bu yaxınlarda BMT 
Təhlükəsizlik Şurasının icla-
sında çıxışını göstərmək olar. 
Buna münasibətinizi, konkret 
olaraq Azərbaycanla bağlı 
bunun nə cür şərh edildiyini 
öyrənmək istərdik.

– Müasir dünyada baş verən 
hadisələr, o cümlədən qlobal 
pandemiya təhdidi, dövlətlərin 
beynəlxalq qaydalara əsaslanan, 
beynəlxalq hüququn norma və 
prinsiplərinin hörmət olundu-
ğu, çoxtərəflilik amilinin ön 
sıraya çəkildiyi və əlbəttə ki, 
beynəlxalq əməkdaşlıq ruhunun 
inkişaf etdiyi bir dünyaya ehti-
yac duyulduğunu açıq şəkildə 
nümayiş etdirir. Xüsusilə də, 
COVİD-19 böhranı dövlətlərin 
sərhədlərinin əhəmiyyətini, 
beynəlxalq tanınmış sərhədləri 
çərçivəsində hər dövlətin öz 
əhalisinin təhlükəsizliyini təmin 
etməsinin zəruriliyini açıq 
şəkildə göstərdi. Təsadüfi deyil 
ki, elə sizin də qeyd etdiyiniz 
misalda Aİ-nin yüksək səviyyəli 
rəsmisi BMT TŞ kimi ali plat-
formada beynəlxalq qaydalara 
əsaslanan dünya düzənindən 
danışır və Şərq Tərəfdaşlığı 
ölkələri ilə münasibətlərinin 
əsasında suverenlik və ərazi 
bütövlüyü prinsiplərinin 
dayandığını qeyd edir. Həm də 
bu prinsiplərin əks olunduğu 
ATƏM-in 1975-ci il Helsinki 
Yekun Aktına istinad edir. Bun-
dan qısa müddət öncə Aİ Şurası-
nın ŞT üzrə yekun qərarında da 
eynilə bu prinsiplərə Helsinki 
Yekun Aktı və Paris Xartiya-
sında əks olunduğu kimi istinad 
edilmiş və onlar Aİ-nin birgə 
öhdəlikləri sırasında sadalan-
mışdır. Konkret olaraq, bu, 
Azərbaycanın hər zaman bəyan 

etdiyi dəyişməz mövqeyinin 
əksidir. Dövlət başçımızın 
yüksək səviyyəli beynəlxalq 
platformalardakı çıxışların-
da hər zaman səsləndirdiyi 
mövqeyində birmənalı şəkildə 
beynəlxalq hüququn norma 
və prinsiplərinə, xüsusilə də 
dövlətlərin suverenliyi və 
ərazi bütövlüyünə dəstəyin 
əhəmiyyəti vurğulanır. Bu 
mövqeyi ölkəmiz eynilə, 
Ermənistan-Azərbaycan 
Dağlıq Qarabağ münaqişəsinin 
həlli üzrə və ATƏT-in Minsk 
Qrupunun həmsədr ölkələrinin 
vasitəçiliyi ilə aparılan danışıq-
lar prosesində də sərgiləyir. Cari 
vəziyyət bizim üçün nəyi dəyişir 
sualı ilə maraqlanırsınız, əslində 
bizim üçün heç nə dəyişmir, 
mövqeyimiz prinsipial və 
dəyişilməzdir. Lakin beynəlxalq 
ictimaiyyətin formalaşmış 
bu qəti mövqeyi, beynəlxalq 
hüquqi öhdəlikləri pozan bəzi 
dövlətlər üçün əlbəttə, bir siqnal 
olmalıdır.

– Ermənistan–Azərbaycan, 
Dağlıq Qarabağ münaqişəsinin 
həlli ilə bağlı sərgilədiyimiz 
mövqeyi qeyd etdiniz. İş-
ğal olunmuş ərazilərimizdə 
Ermənistanın təxribatçı 
əməlləri, o cümlədən qondar-
ma “seçkilər” münaqişənin 
həlli prosesinə xələl gətirir. 
Bununla bağlı və ümumiyyətlə 
münaqişənin həlli üzrə mövcud 
vəziyyətə dair XİN-in mövqeyi 
nədən ibarətdir?

– Təcavüzkar Ermənistanın 
təxribatçı əməlləri ilə bağlı 
XİN-in mövqeyi hər zaman 
açıqlanır, bu, istər qeyri-qanu-
ni “seçkilər” olsun, istərsə də 
“andiçmə” adı altında oyuncaq 
mərasimin təşkili ilə bağlı 
olsun, eləcə də digər qanun-
suz fəaliyyətlərə də aiddir. 
Azərbaycan Respublikasının 
Prezidenti cənab İlham Əliyev 
28 may tarixində məcburi 
köçkünlər üçün salınmış 
“Qobu Park-3” yaşayış komp-
leksinin açılışında söylədiyi 
nitqində aydın şəkildə bəyan 
etdi ki, dünyanın bütün aparıcı 
ölkələri də daxil olmaqla, bütün 

beynəlxalq təşkilatlar ölkəmizin 
ərazi bütövlüyünü qətiyyətlə 
dəstəkləyir. Ölkəmizin işğal 
olunmuş Dağlıq Qarabağ 
bölgəsində keçirilən qondarma 
“prezident seçkiləri” də bunu bir 
daha nümayiş etdirdi. Dünyanın 
aparıcı ölkələri və beynəlxalq 
təşkilatlar açıq şəkildə bəyan 
etdilər ki, nə bu “seçkiləri”, nə 
də onların nəticələrini tanımır-
lar, Dağlıq Qarabağ Azərbaycan 
torpağıdır. Prezidentimiz 
bu çıxışında Ermənistan–
Azərbaycan münaqişəsinin 
həlli məsələsindən bəhs edərək 
danışıqlar masasında mərhələli 
həll üzrə müzakirələrin apa-
rıldığını və mərhələli həlldən 
başqa heç bir həllin mümkün 
olmadığını vurğuladı. Dövlət 
başçısı münaqişənin həlli 
məqsədinin beynəlxalq tanınmış 
sərhədlərimiz çərçivəsində su-
verenliyimizin tam və birdəfəlik 
təmin edilməsi olduğunu qeyd 
etdi. Hər zaman bildirmişik 
ki, münaqişənin həlli üzrə 
aparılan danışıqların məqsədi, 
məhz işğalın nəticələrinin 
aradan qaldırılması, işğal 
olunmuş ərazilərimizin işğaldan 
azad olunması və məcburi 
köçkünlərin öz torpaqlarına 
geri qayıtmasının, hüquqları-
nın bərpa olunmasının təmin 
edilməsidir. Cənab Prezidentin 
bəyan etdiyi kimi, heç kim bu 
məqsədə nail olacağımızdan 
şübhə etməməlidir.

Münaqişənin həlli ilə bağlı 
danışıqlar prosesinə gəldikdə 
isə, ölkəmiz münaqişənin 
tezliklə həllində ən maraq-
lı tərəfdir və münaqişənin 
danışıqlar yolu ilə mərhələli 
şəkildə həlli istiqamətində əsaslı 
və substantiv müzakirələrin 
aparılması mövqeyindən çıxış 
edir. Mövcud qlobal pande-
miya vəziyyəti münaqişənin 
həllinə maneə olmamalı, əksinə, 
bölgədə sülh və təhlükəsizliyin 
tezliklə təmin olunması 
istiqamətindəki səyləri daha 
da sürətləndirməlidir. Çünki 
münaqişə nə qədər tez həll 
olunarsa və dövlətlər beynəlxalq 
hüququn da diktə etdiyi kimi 
bir-birlərinin beynəlxalq 
tanınmış sərhədlərinə hörmət 
edərlərsə, bir o qədər də 
qısa zamanda müstəqil və 
firavan bölgəmizin gələcək 
tərəqqisindən danışa bilərik. 
Beləliklə də, Ermənistanın il-
haqçı siyasətinə son verməsi və 
işğalçı qüvvələrini Azərbaycan 
ərazilərindən çıxarması bir 
zərurətdir. Azərbaycanın 
dəfələrlə ən yüksək səviyyədə 
bəyan etdiyi kimi, bu münaqişə 
ancaq ölkəmizin ərazi bütövlü-
yü çərçivəsində öz həllini tapa 
bilər. Çünki Dağlıq Qarabağ 
Azərbaycandır!

BMT-də keçirilmiş açıq müzakirələrdə 
Ermənistanın işğalçılıq siyasətinin 

nəticələrindən danışılıb

Daimi nümayəndəliyin rəhbərinin 
çıxışında müzakirə olunan məsələnin 
BMT Təhlükəsizlik Şurası, 
beynəlxalq ictimaiyyət və xüsusilə də 
Azərbaycan üçün mühüm əhəmiyyət 
daşıdığı qeyd olunub. Dünyada 
mülki əhalinin yeni və yaxud uzun 
müddətdir davam edən, aktiv və 
ya atəşkəs ilə dayandırılmış silahlı 
münaqişələrdən əziyyət çəkdiyi, on 
minlərlə mülki vətəndaşın öldürüldü-
yü və ya zərər çəkdiyi, milyonlarla 
insanın isə öz doğma yurdların-
dan didərgin düşdüyü beynəlxalq 
ictimaiyyətin diqqətinə çatdırılıb.

Çıxışda Ermənistanın işğalçılıq 
siyasəti və onun nəticələri barədə, 
xüsusilə də azərbaycanlı mülki əhaliyə 
və infrastruktura dəymiş zərər və 
işğalçı ölkənin davam edən qeyri-qa-
nuni fəaliyyəti barədə ətraflı məlumat 
verilib. Burada 1980-ci illərin 
sonunda 250 min azərbaycanlının 
Ermənistandan bir çox halda ölüm 
ilə nəticələnən məcburi deportasiyası 
qeyd olunub, həmçinin 1991-ci ilin 
sonu və 1992-ci ilin əvvəllərində 
Ermənistan tərəfindən Azərbaycana 
qarşı müharibənin başlanıldığı və 
bunun nəticəsində on minlərlə insanın 
həyatını itirdiyi, o cümlədən mülkü 
infrastruktura, digər mülkiyyətə və 

yaşayış yerlərinə zərər verildiyi qeyd 
olunub.

Həmçinin Daimi Nümayəndəliyin 
rəhbərinin çıxışında Ermənistan 
tərəfindən işğal olunmuş Dağlıq 
Qarabağ və ətraf bölgələrdə yaşa-
yan azərbaycanlılara qarşı etnik 
təmizləmənin həyata keçirildiyi və 
bunun nəticəsində bir milyondan 
çox azərbaycanlının öz torpaqların-
dan didərgin salındığını vurğulanıb, 
işğalçı ölkənin BMT Təhlükəsizlik 
Şurasının məlum qətnamələri 
və beynəlxalq hüququ kobud 
şəkildə pozmaqda davam etdiyi 
diqqətə çatdırılıb. Bununla yanaşı, 
Ermənistan tərəfindən sözügedən 
ərazilərdə hərbi quruculuq işlərinin 
aparılması, ərazilərin demoqrafik, 
mədəni və fiziki xüsusiyyətinin 
dəyişdirilməsi istiqamətində 
məqsədyönlü siyasət yürüdüldüyü 
qeyd olunub. Bu fəaliyyətin regionda 

sülh, təhlükəsizlik və sabitliyə təhdid 
yaratdığı, o cümlədən bununla yüz 
minlərlə insanın azadlıq və hüquqları-
nın pozulduğu ifadə edilib.

Daimi Nümayəndəliyimizin 
rəhbəri bu yaxında dərc edilmiş 
“Azərbaycan ərazilərində müharibə 
cinayətləri və Ermənistanın 
məsuliyyəti” adlı hərtərəfli hesabata 
istinad edərək, hesabatın Ermənistan 
tərəfindən törədilmiş müharibə 
cinayətlərini sübut edən dəlilləri əks 
etdirdiyini vurğulayıb.

Çıxışda BMT Təhlükəsizlik 
Şurası tərəfindən silahlı münaqişələr 
zamanı zərər çəkmiş mülki əhalinin 
qorunması məsələsinin daima diqqət 
altında saxlanılmalı olduğu və silahlı 
münaqişə tərəflərinin beynəlxalq 
humanitar hüquqdan irəli gələn 
öhdəliklərinə sadiq olmaları üçün 
tələbin mütəmadi olaraq bəyan 
edilməsinin vacibliyi vurğulanıb.

ÜST: Koronavirusun 
ikinci dalğası 
qaçılmaz deyil

Ümumdünya Səhiyyə Təşkilatının (ÜST) 
Avropa regional bürosunun direktoru Hans 
Klüge videokonfrans zamanı bildirib ki, daha 
çox ölkə pandemiya ilə əlaqədar tətbiq olunan 
məhdudiyyətləri götürməyə başlayıb və bu, 
ikinci dalğa təhlükəsini yaradır: “Zəruri tədbirlər 
görülməsə, ikinci dalğa başlaya bilər və bu, daha 
dağıdıcı ola bilər. Amma yaxşı xəbər odur ki, 
biz birinci dalğa zamanı çox şey öyrəndik. İkinci 
dalğa yaransa, biz daha çox hazır olacağıq”.

Hans Klüge qeyd edib ki, məhdudiyyətləri 
mərhələli şəkildə aradan qaldırmaq və vəziyyəti 
daim nəzarətdə saxlamaq tövsiyə olunur.

“Xalq qəzeti”

Azərbaycan dünyanın əksər ölkələri, eləcə də 
beynəlxalq təşkilatlar və iqtisadi qururmlarla sıx 
əlaqələr qurub. İstər Avropa, istərsə də Asiya ölkələri 

və təşkilatları ilə münasibətlərin yüksək səmimiyyət və qar-
şılıqlı faydalı əməkdaşlıq şəraitində inkişaf etdirilməsində 
Azərbaycan Prezidenti İlham Əliyevin xidmətləri xüsusilə 
böyükdür. Bunu son zamanlar pandemiya dövründə 
Azərbaycan liderinin keçirdiyi videoformatlı görüşlər 
də təsdiq edir. Azərbaycan Prezidentinin təşəbbüsü ilə 
artıq Türkdilli Dövlətlərin Əməkdaşlıq Şurası və Qoşul-
mama Hərəkatı çərçivəsində pandemiyaya qarşı səylərin 
əlaqələndirilməsi istiqamətində mühüm görüşlər baş tutub. 

Ermənistanın ilhaqçı 
siyasətinə son 
verməsi və işğalçı 
qüvvələrini Azərbaycan 
ərazilərindən çıxar-
ması bir zərurətdir. 
Bunu Azərbaycan 
Xarici işlər Nazirli-
yinin (XİN) Mətbuat 
xidməti idarəsinin rəisi 
Leyla Abdullayeva 
Trend-in suallarını 
cavablandırarkən deyib.

Azərbaycanın atdığı addımlar 
Asiya İnkişaf Bankı tərəfindən də 

TAM  DƏSTƏKLƏNIR

Azərbaycan Respublikasının BMT yanında Daimi 
Nümayəndəliyinin rəhbəri BMT Təhlükəsizlik Şurasının si-
lahlı münaqişələr zamanı mülkü əhalinin qorunması ilə bağlı 
videokonfrans vasitəsilə keçirilmiş açıq müzakirələrində iş-
tirak edib və çıxış səsləndirib. Bu barədə AZƏRTAC-a Xarici 
İşlər Nazirliyinin mətbuat xidmətindən məlumat verilib.

Koronavirus 
infeksiyasının 
ikinci dalğa-
sı qaçılmaz 
deyil, preventiv 
tədbirlər qəbul 
etməklə bundan 
yan keçmək 
mümkündür.


